Pomidor istixana şəraitindən fərqli ola​raq açıq sahədə əsasən şpalerə qal​dı​rıl​ma​dan becərilir. Aparılan təcrübələr gös​tə​rir ki, açıq sahədədə pomidor koluna for​ma verərək şpalerə qaldırılması və payaya bağ​lanması daha sərfəlidir.
        İndiyə qədər pomidorun açıq sahədə şpa​lerdə becərilməsi fermerlər tərəfindən sınaqdan keçirilməyib. Bu üsullarla po​mi​dor becərilməsi çox perspektivli olub aşa​ğı​​dakı üstünlüklərə malikdir:

        1. Şpalersiz becərmə üsuluna nisbətən va​hid sahədən 3-4 dəfə yüksək məhsul gö​tü​rülür.

        2. Pomidor şpalerdə becərildikdə hava re​jimi yaxşılaşır, meyvə yaş torpağa dəy​​mədiyindən çürümür, işıq rejiminin nor​mal olduğundan məhsulun keyfiyyəti xeyli yüksəlir.
       3. Şpalerlə becərdikdə xəstəliklərə nis​bə​tən az yoluxur. Bitkilərə qulluq və məh​sul yığımı asanlaşır, xəstəlik və zərərve​ri​ci​lərlə mübarizə yuksək effekt verir.

      4. Bitkilərin şpalerlərə qaldırılması is​ti​xanada becərilən uca boylu (İn​de​te​r​mi​nat) sortları açıq sahədədə becərməklə yük​sək və uzun müddət məhsul götürmək müm​kün olur.

     5. Payalar bağlanmaqla becərmə də əhə​miyyətli olub, bu üsuldada adi üsula nis​bətən yüksək və keyfiyyətli məhsul gö​tü​rülür, kol torpağa yatmadığından mey​və​lər yüksək rütubətin təsirindən çü​rümür, bit​ki günəş şüası ilə tam təmin olunur, xəstəliklərə az yoluxur, bitkilərə qulluq iş​lə​ri və məhsul yığımı xeyli asanlaşır.

        Göstərilən üsulla bitki becəriləcək sahə elə seçilməlidir ki, həmin sahə kü​lək​lər​dən mühafizə olunsun və günəş yaxşı düş​sün. Həyətyanı sahədə yaşayış evinin gü​nəş düşən tərəfi ən yaxşı yer hesab olu​nur.

         Şpaler düzəltmək üçün müxtəlif ma​te​​riallardan (50 mm-lik metal boru və ar​ma​tur, sement və ağac)  dayaq hazırlamaq olar. Bit​ki​ləri payaya bağlamaq üçün isə qar​ğı və ağac çu​buqlardan istifadə edil​mə​li​dir.   
      Şpaler düzəltmək üçün uzunluğu 2,0- 2,5 m olan ağac dayaqlardan istifadə edil​mə​si daha ucuz başa gəlir.
      Dayaq düzəltmə toxalama və su​var​ma​dan sonra cərgə boyunca dayaqlar hər 3 metr​dən bir qarşı-qarşıya 12-15 sm də​rin​li​yin​də sancılaraq ucları bir-birinə və cərgə bo​yu uzadılmış ağaca bağlanır. Ağac da​yaq​​ları bir-birinə möhkəm bağlanmalıdır ki, onlar külək və suvarma suyunun tə​si​rin​dən yan​lara əyilməsin. Şpalerin hün​dür​lü​yü mak​​​​simum 1,80-2,40 m olmalıdır. Be​cə​ri​lən sortun hün​dür​lüyündən asılı ola​raq şpa​le​rin hün​dür​lü​yü azaldıla bilər. 
       Şpalerə qaldırmaq üçün əsasən isti​xa​na və açıq sahədə becərilən boyu hündür və orta hündürlükdə olan pomidor sort​la​rın​dan istifadə edilməlidir.

       Alçaq boylu (determinant) sortların şpa​lerdə becərilməsi məsləhət görülmür. Pa​yaya bağlamaqla becərmədə ştamplı (gecyetişən Volqoqrad, Krasnodar, Leyla və s.)  və kol formaları sortlardan istifadə edil​məlidir. Kol  formalı sortlardan istifadə edil​​dikdə payaya bağlanmazdan əvvəl on​la​ra 2 gövdəli forma verilməsi məsləhətdir.

       Yaz əkini üçün şitil isti şitillikdə ye​tiş​di​rilir. Toxum şitilin artıq sahəyə əkil​mə​sin​dən 55-60 gün əvvəl səpilməlidir. Azər​bay​canın Aran bölgəsində optimal səpin müd​dəti yanvar ayının 15-20 hesab edilir. 

       Şitillikdə istilik cücərməyə qədər olan dövr​də 20-250 C olmalı, cücərtilər əmələ gəl​məsindən sonra istilik 4-7 gün ərzində gün​düz 12-150 C, gecə 6-100 C-yə en​di​ril​mə​lidir ki, cücərtilər çox uzanmasın. Cü​cər​mədən 7 gün sonra istilik gündüz gü​nəş​li havada 20-260 C, buludlu havada 17-190 C, gecələr isə 6-100 C səviyyədə sax​lan​malıdır. 

        Bu ən vacib aqrotexniki təd​bir​lər​dən​dir. Bunun üçün şpalerin hündürlüyündən asılı olaraq müəyyən uzunluqda polietilen kən​dir kəsilir. Sonra kəndirin bir ucu ilgəh şə​kilində bitkinin kök boğazına, digər ucu isə cərgə istiqamətində uzadılmış ağac çu​bu​ğuna bağlanır. Bitkiyə bir gövdəli forma verilərək, yarpaqqoltuğundan çıxan bütün biclər 3-4 sm-ə çatana qədər qoparılıb atılır. Forma verilmiş bitkilər vaxtaşrı kəndirə dolandırılır ki, torpağa yatmasın. Məhsulun nə vaxta qədər yığılacağından asılı olaraq hər bitkidə 4-7 çiçək salxımı saxlanılaraq ucu vurulur.  
        Bunun üçün əvvəlcə bitkinin hün​dür​lü​yündən asılı olaraq 1,5-2,0 m uzunluqda qar​ğı və ağac budaqlarından paya hazır​la​nır. Payaya bağlanacaq bitkilərə 1-2 göv​də​li forma verilir. Suvarmadan dərhal son​ra hər bitkinin dibinə paya sancılır. Payalar bit​ki torpağa yatmazdan qabaq torpağa san​cılmalıdır. Bitki torpağa yatmamış kən​dir​lə payaya bağlanmalıdır.
Əkin müddətindən asılı olaraq iyun ayının 10-15-dən payız şaxtaları düşənə qə​dər məhsul yığılır. Məhsul uzaq mə​sa​fə​yə göndəriləcəksə meyvələr süd və qonur ye​tişgənlik fazalarında yığılmalıdır. 

       Təkrar əkinlərdə məhsul payız ay​la​rın​da yığıldığı üçün payız şaxtaları düşənə qə​dər məhsul yığımı başa çatdırılmalıdır. Bit​ki üzərində olan bütün meyvələr yı​ğı​la​raq yetişmiş meyvələr satışa göndərilir, xır​da mey​vələr turşuya qoyulmalı, iri ye​tiş​məmiş mey​​vələr isə suni surətdə ye​tiş​mə​​yə qoyulur. Yetişməyə qoyulmuş mey​və​lər yetişdikcə vaxtaşırı seçilərək 20-25 gün müddətində satışa göndərilir. Bu müd​dət​də bazarlada pomidor qış olduğundan baha qiymətə satı​la​raq yüksək gəlir verir.

        Aparılmış təcrübələr göstərmişdir ki, açıq sahədə pomidorun şpalerə qal​dı​rıl​ma​sı 3 dəfə, payaya bağlanması isə 1,5 məh​sul istehsalını yüksəltməyə imkan verərək da​ha çox iqtisadi gəlir verir. Ona görədə bu becərmə üsullarını fermer təsər​rü​fat​la​rın​da geniş yayılması tövsiyə olunur.
Qulu Hüseynov

